
Austevoll formannskap har i møte i går handsama sak om høyring av investeringsprogram for fylkesvegnettet til 
regional transportplan Hordaland 2018-2029.

Sak 112/17. Høyring – Investeringsprogram for fylkesvegnettet til Regional transportplan Hordaland 2018 
– 2029

Austevoll kommune gjev slik høyringsuttale:

5.3.5.2 Bruer og kaiar
Fv. 513 Mjåsund bru
Austevoll kommune ber om at ny bru i Torangsvåg med tilkomstvegar blir prioritert. Det føreligg godkjent 
reguleringsplan. Brua og tilkomstvegar har svært dårleg standard, skapar store vanskar for vanleg trafikkavvikling og 
er særleg trafikkfarleg for gåande og syklande. Austevoll kommune er viljug til å drøfte forskottering av prosjektet og 
ønskjer møte om dette.

5.3.3 Framtidige bompengepakkar og prosjekt
Austevollpakken
Austevoll kommune meiner det er positivt at Austevollpakken er omtala i investeringsprogrammet. Kommunen har 
hausten 2017 teke initiativ overfor Hordaland fylkeskommune og Statens vegvesen til å starte arbeidet med ei 
samferdsleutgreiing, med heimel i kommunestyrevedtak 15.12.2016. I samband med Austevollpakken vil vidare 
arbeid med fv. 546 Tunnel og bru Bjelland og fv. 546 og fv. 151 Selbjørn bru—Fagerbakke inngå.

Ferjeavløysingsmidlar
Austevoll kommune ber om at investeringsprogrammet opnar for framtidig ferjeavløysingsprosjekt, med sikte på anten 
nytt vegsamband påkopla E39 eller innkorting av eksisterande ferjesamband.

5.3.4 Rassikring
Behov for rassikring
Austevoll kommune kan ikkje sjå at Statens vegvesen har kartlagt behovet for rassikring i Austevoll, jf. fagrapport frå 
Statens vegvesen som er vedlagt framlegg til investeringsprogrammet og som låg ved regional transportplan. 
Kommunen viser til at det den siste tida har vore ras på fylkesvegnettet i kommunen. Det må derfor gjerast analyse av 
behova for rassikring i Austevoll og tiltak til utbetring må priorerast slik som det er gjort for andre kommunar i 
Hordaland.

